ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ  22-Ի N 907-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	1. Ֆինանսների  նախարարություն

	17.11 2021

	
	N 01/8-3/18676-2021

	 1. Դիտողություն և առաջարկություններ չկան
	  Ընդունվել է
	 

	2. Աշխատանքի և սոցիալական հարցերի նախարարություն

	16.11.2021թ.

	
	N ՄՆ//44104-2021

	 1. Դիտողություն և առաջարկություններ չկան
	 Ընդունվել է
	

	3.Արդարադատության նախարարություն
	07.12.2021թ.

	
	N 01/27.4/40281-2021

	1. «Հայաստանի Հանրապետության կառավարության 2013 թվականի օգոստոսի 22-ի N 907-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում հղում է կատարվում Հայաստանի Հանրապետության վարչապետի N 878-Ա որոշմամբ հաստատված հավելվածի 1-ին կետին:
Այս առումով, հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Իսկ նույն օրենքի 2-րդ հոդվածի 1-ին մասի     2-րդ կետի համաձայն՝ օրենսդրական ակտը Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է` Սահմանադրությունը, սահմանադրական օրենքները և օրենքները:
Հիմք ընդունելեվ վերոգրյալը՝ Նախագծի նախաբանից անհրաժեշտ է հանել Հայաստանի Հանրապետության վարչապետի N 878-Ա որոշմամբ հաստատված հավելվածի 1-ին կետին կատարված հղումը:

	 Ընդունվել է
	

	2. Նախագծի 1-ին կետի 1-ին կետով նախատեսվում է Հայաստանի Հանրապետության կառավարության 2013 թվականի օգոստոսի 22-ի N 907-Ն որոշման (այսուհետ՝ Որոշում) հավելվածի 12-րդ կետի «հակացուցումները» բառից հետո լրացնել      «, ձվաբջջի դոնորի ձվարանների ֆոլիկուլներից ձվաբջիջների արտածծման քանակը չպետք է գերազանցի 5 անգամը (բացառությամբ նույն ընտանիքի համար անհրաժեշտության դեպքերի, սակայն ոչ ավել, քան 7 անգամ):» բառերը: 
Այս առումով, առաջարկում ենք վերոգրյալ ենթակետը խմբագրել և Որոշման հավելվածի 12-րդ կետի «հակացուցումները» բառից հետո նախատեսված լրացումը կատարել նախադասության տեսքով՝ նկատի ունենալով, որ այն արտահայտում է առանձին միտք:

	Ընդունվել է
	

	3. Նախագծի 1-ին կետի 2-րդ ենթակետով նախատեսվում է Որոշման 17-րդ կետից հետո լրացնել 1-ին ենթակետ հետևյալ բովանդակությամբ՝ սեռաբջջի յուրաքանչյուր դոնորից ծնված երեխաների թիվը չպետք է գերազանցի 5 ընտանիքում ծնված 7 երեխայի քանակը:
Այս առումով, առաջարկում ենք Նախագծի վերոնշյալ ենթակետը խմբագրել և Որոշման 17-րդ կետից հետո լրացվող ենթակետի դրույթները նախատեսել Որոշման առանձին կետի տեսքով՝ նկատի ունենալով, որ դրանցով սահմանում են Որոշման 17-րդ կետից տարբերվող կարգավորումներ:

